
İyunun 15-də Türkiyə Respublikasının Prezidenti Rəcəb Təyyib Ərdoğan Şuşa şəhərinə
yola düşüb. Azərbaycan Respublikasının Prezidenti İlham Əliyev Türkiyə Prezidenti Rəcəb
Təyyib Ərdoğanı və xanımı Əminə Ərdoğanı Füzuli rayonunda qarşılayıb. Sonra dövlət
başçıları Şuşa şəhərinə yola düşüblər. Şuşada rəsmi qarşılanma mərasimindən sonra Azərbaycan
Respublikasının Prezidenti İlham Əliyevin Türkiyə Respublikasının Prezidenti Rəcəb Təyyib
Ərdoğan ilə təkbətək görüşü olub. Görüşdən sonra Prezident İlham Əliyev “Baykar” şirkətinin
baş direktoru Lutfi Haluk Bayraktara “Qarabağ” ordeni təqdim edib. Sonra Prezident İlham
Əliyev və Türkiyə Prezidenti Rəcəb Təyyib Ərdoğan tərəfindən “Azərbaycan Respublikası
ilə Türkiyə Respublikası arasında müttəfiqlik münasibətləri haqqında Şuşa Bəyannaməsi”
imza lanıb. Sonra Azərbaycan Respublikasının Prezidenti İlham Əliyev və Türkiyə Respublikasının
Prezidenti Rəcəb Təyyib Ərdoğan mətbuata birgə bəyanatlarla çıxış ediblər.

Azərbaycan Respublikasının Prezidenti İlham Əliyev, birinci xanım Mehriban Əliyeva və
Türkiyə Respublikasının Prezidenti Rəcəb Təyyib Ərdoğan, birinci xanım Əminə Ərdoğan
iyunun 15-də Şuşada “Xan qızı” bulağında olublar. Şuşada Heydər Əliyev Fondunun təşkilatçılığı
ilə “Musiqi irsi və Qarabağ atları Cıdır düzündə” adlı musiqili kompozisiya təqdim edilib.

*  *  *
İyunun 16-da İslam Əməkdaşlıq Təşkilatının Elm və Texnologiya üzrə onlayn formatda

ikinci Zirvə toplantısı keçirilib. Tədbirdə Azərbaycan Respublikasının Prezidenti İlham
Əliyevin videoformatda çıxışı təqdim edilib.

Rəsmi xronika

    Naxçıvan Muxtar Respublikası Ali
Məclisinin Sədri 2020-ci il dekabrın 14-də
“Naxçıvan Dövlət Universitetində Texnolo-
giyalar Parkının yaradılması haqqında” Sə-
rəncam imzalamış, müvafiq dövlət qurumları
qarşısında Sərəncamdan irəli gələn vəzifələrin
icrası ilə bağlı tapşırıqlar qoyulmuşdur. 
    İyunun 16-da Naxçıvan Dövlət Universi-
tetində Texnologiyalar Parkının təməlatma
mərasimi keçirilmişdir.
    Naxçıvan Muxtar Respublikası Ali
Məclisinin Sədri Vasif Talıbov tədbirdə iştirak
etmişdir.
    Naxçıvan Dövlət Universitetinin rektoru
Elbrus İsayev çıxış edərək demişdir ki,
hazırda universitetin bakalavr üzrə 42 ixtisası,
magistr üzrə 80 ixtisasdan 43-ü Texnologiyalar
Parkının fəaliyyət sahəsinə daxildir. Ali
Məclis Sədrinin parkın yaradılması ilə bağlı
müvafiq Sərəncamı mühüm əhəmiyyətə ma-
likdir. Çünki dünyada az sayda universitetdə
texnopark vardır. Naxçıvan Dövlət Univer-
sitetində innovativ inkişafla əlaqədar olaraq
gənclərin layihələrini, ideyalarını dəstəkləmək
üçün İnnovasiya Mərkəzi və innovasiya la-
boratoriyası da yaradılmış, ixtisaslar dövlət
qurumlarına hamiliyə verilmişdir. Bütün bun-
lar kadr potensialının inkişafı ilə yanaşı,
gənclərin istedadlarının üzə çıxarılması, ide-
yaların reallaşması və startap təşəbbüslərinin
dəstəklənməsi sahəsində mühüm addımdır. 
    Məlumat verilmişdir ki, yeni qurulacaq
texnoparkda energetika, gülkarlıq, tingçilik,
kənd təsərrüfatı və aqronomluq, coğrafiya,
üzümçülük, meliorasiya, arıçılıq sahələri,
tədris otaqları və sərgi biopark, texnopark
binaları, eləcə də Nəbatat bağı fəaliyyət gös-
tərəcəkdir. Texnopark üçün zirzəmi ilə birlikdə
5 mərtəbədən ibarət yeni bina inşa olunacaqdır.
Zirzəmidə texnoservis, nanoaraşdırmalar,
biotexnologiyalar, prototip mərkəzləri, pro -
qramlaşdırma və avtomatlaşdırma, kafe və
təsərrüfat otaqları nəzərdə tutulmuşdur. Birinci
mərtəbədə Şərur Sənaye Məhəlləsinin, Nax-
çıvan Məhsullarının, “Microsoft” şirkətinin,

“Naxtel” 4G operatorunun, “CİSCO”, “KOİCA”,
“Bakunity” və digər gələcək rezident şirkət-
lərin ofisləri yerləşəcəkdir. İkinci mərtəbədə
innovasiya, layihələrin əlaqələndirilməsi, in-
formasiya texnologiyaları xidmətləri, süni
intellekt elmi-tədqiqat mərkəzləri, incəsənət,
dizayn və memarlıq layihələri xidməti, elek-
tronika və digər iş otaqları olacaqdır. Üçüncü
mərtəbədə biznes inkubatoru, ideya bankı,
Coworking mərkəzi, startap mərkəzləri nə-

zərdə tutulmuşdur. Dördüncü mərtəbədə
3 müzakirə otağı və 240 nəfərlik akt zalı
yerləşəcəkdir.
    Biopark binasında Naxçıvan faunasına
aid nümunələrin yerləşdiyi muzey, APİAİR
müalicə sahəsi, arı südü, arı zəhəri analizləri
laboratoriyası, arı mayalandırma, barama,
dovşan, ağ siçan və zəli yetişdirmə sahələri
fəaliyyət göstərəcəkdir.
    Naxçıvan Muxtar Respublikası Ali
Məclisinin Sədri Vasif Talıbov çıxış edərək
demişdir: Naxçıvan Dövlət Universitetinin
nəzdində Texnologiyalar Parkının yaradılması
zamanın tələbidir. Çünki XX əsr texnika,

XXI əsr isə texnologiyalar əsridir. Təhsil də
yeni texnologiyalar üzərində tədris olunmalı
və gənclər müasir dövrün tələblərinə uyğun
təhsil almalıdırlar. Texnopark tələbələrin
dərsləri həm nəzəri, həm də praktik olaraq
mənimsəmələrinə imkan verəcəkdir. 
     Ali Məclisin Sədri demişdir: Muxtar res-
publikanın ümumtəhsil məktəblərində STEAM
kabinələri qurulur. Artıq “Naxçıvan Muxtar
Respublikasında STEAM Təhsil Metodunun

tətbiqi ilə bağlı tədbirlər haqqında” Sərəncam
imzalanmışdır. Sərəncama əsasən Təhsil Nazir -
liyinin tabeliyində STEAM Təlim-Tədris Mər-
kəzi yaradılacaqdır. Bütün bunlar gənclərin
XXI əsrin tələbləri səviyyəsində təhsil almalarına
və özlərini gələcəyə hazırlamalarına imkan
verəcəkdir. Texnologiyalar Parkında qurulanların
hamısı nanotexnologiyalara əsaslanacaqdır.
Ölkəmizdə ilk dəfə olaraq bu layihəyə ağıllı
texnologiyaların əlavə edilməsi texnoparkın
tələblərinə tam cavab verəcəkdir. Ona görə də
dünya təcrübəsinə əsaslanaraq burada univer-
sitetin profilinə və ixtisaslara uyğun nümunələr
seçilib tətbiq olunmalıdır. Bu da imkan verəcək

ki, Naxçıvan Dövlət Universiteti dünya uni-
versitetləri içərisində öz reytinqini artırsın.
Universitetdə tədris yüksək səviyyədə ola bilər.
Lakin əsas tələb dünya universitetləri sırasında
öz yerini tutmaq və müasir dövrün tələblərinə
uyğun fəaliyyət göstərməkdir. Müasir dövrün
tələbləri də gəncləri yaradıcı təfəkkürə sövq
edən yeni texnologiyalardır. Bunun vacibliyi
nəzərə alınaraq  2020-ci il 14 dekabr tarixdə
Naxçıvan Dövlət Universitetində Texnologiyalar
Parkının yaradılması ilə bağlı Sərəncam im-
zalanıb. Bu gün isə parkın təməli qoyulur. La-
yihənin müəllifi universitetin Memarlıq və
mühəndislik fakültəsinin müəllimi və univer-
sitetin yetirməsidir. Hər il ölkəmizdə elm,
təhsil, incəsənət və digər sahələrdə xüsusi
fərqlənən gənclərə Prezident mükafatları təqdim
olunur. Bu il isə “2021-ci il Gənclər üçün Pre-
zident mükafatlarının verilməsi haqqında”
Azərbaycan Respublikasının Prezidentinin Sə-
rəncamına əsasən layihənin müəllifi İsmayıl
İsmayıllı da mükafata layiq görülüb. 
    Ali Məclisin Sədri Prezident mükafatını
İsmayıl İsmayıllıya təqdim edərək təbriklərini
çatdırmışdır.
    İsmayıl İsmayıllı minnətdarlıq edərək
demişdir: “Naxçıvan Dövlət Universitetinin
Memarlıq və mühəndislik fakültəsinin məzunu
olmuşam. Təhsil aldığım illərdə yaradılan
şəraitdən yararlanmışam. Bu gün isə günü-
gündən inkişaf edən doğma universitetimdə
həm də müəllim kimi fəaliyyət göstərməyimlə
qürur duyuram. Prezident mükafatına layiq
görülməyim məsuliyyətimi artırır. Naxçıvanın
qədim memarlıq ənənələri Ali Məclis Sədrinin
qayğısı ilə özünə qaytarılıb. Biz də bunu
qədim və müasir memarlıq üslubunun vəhdəti
şəklində həyata keçirəcək, yeni layihələr
hazır layacağıq”. 
    Ali Məclisin Sədri Texnologiyalar Parkının
təməlini atmış, tikintinin keyfiyyətlə aparılması
və tələblərə uyğun qurulması barədə tapşırıqlar
vermişdir.

Naxçıvan Muxtar Respublikası

Ali Məclisinin mətbuat xidməti

Naxçıvan Dövlət Universitetində Texnologiyalar Parkı yaradılır

    Naxçıvan Muxtar Respublika-
sında miqrasiya proseslərinə dövlət
nəzarətinin gücləndirilməsi, qanun-
suz miqrasiyanın qarşısının alınması
məqsədilə Dövlət Miqrasiya Xid-
məti tərəfindən həyata keçirilən
tədbirlər may ayında da davam et-
dirilib. Xidmət tərəfindən muxtar
respublika  ərazisində qanunsuz ya-
şayan və qeydiyyatsız olan, habelə
müvəqqəti yaşamaq üçün icazə və-
siqəsini itirən 13 əcnəbi aşkarlanaraq
Azərbaycan Respublikasının qa-
nunvericiliyinə uyğun olaraq barə-
sində müvafiq tədbirlər görülüb. 
    Ötən ay Dövlət Miqrasiya Xid-
mətinə, ümumilikdə, 330 müraciət
daxil olmuşdur. Onlardan 116-sı əc-
nəbilərə Azərbaycan Respublika-
sında müvəqqəti yaşamaq üçün ica-
zənin, əmək fəaliyyəti ilə məşğul

olmaq üçün iş icazəsinin verilməsi,
müvəqqətiolma müddətinin uzadıl-
ması, eləcə də vətəndaşlıq məsələləri
ilə bağlı olmuşdur. Müraciətlərin
hər biri ayrı-ayrılıqda Azərbaycan
Respublikası qanunvericiliyinin tə-
ləblərinə əsasən araşdırılmış, mü-
vafiq qərarlar qəbul edilmişdir.
    Ötən dövrdə olduğu yer üzrə
qeydiyyatla bağlı 214 müraciət qey-
də alınaraq icrası təmin olunmuş,
həmin müraciətlərdən 75-i elektron
xidmətlər portalı və elektron poçt
üzərindən qəbul edilmişdir.
    Dövlət Miqrasiya Xidməti tərə-
findən fəaliyyət istiqamətlərinə uy-
ğun olaraq maarifləndirmə tədbirləri
aparılmışdır. 

Naxçıvan Muxtar Respublikası
Dövlət  Miqrasiya Xidmətinin 

mətbuat xidməti

Miqrasiya proseslərinə nəzarət gücləndirilir

    Bu il yüzilliyi dövlət səviyyə-
sində qeyd olunan Qars müqavilə-
sinə aparan yol olduqca çətin və
keşməkeşli hadisələrlə yadda qalıb.
Belə ki, Cənubi Qafqaz Avropa və
Asiya arasında mühüm mövqedə
yerləşməklə əsrlərboyu Qərb və
Şərq güclərinin maraq dairəsində
olub. XX əsrin əvvəllərində baş
verən mühüm hadisələr, bu bölgədə
müstəqil dövlətlərin yaranması və
onların gələcək statuslarının müəy-
yənləşdirilməsi böyük dövlətləri də
ciddi şəkildə maraqlandıran məsə-
lələrdən idi. Burada hər kəsin bir-
birinə güzəştə getməmək şərti ilə
daha çox nüfuz dairəsinə malik ol-
ması, gələcək istəklərini reallaşdır-
maq üçün daha çox strateji əraziləri
mənimsəmək kimi planları vardı.
Belə taleyüklü məsələlərdən biri
də indi öz əhəmiyyətini hər zaman-
kından daha artıq şəkildə göstərən,
bir zamanlar əlçatmaz xəyal kimi
görünən, amma Azərbaycanın işğalçı
Ermənistan üzərində şanlı Qələbəsi
ilə gündəmə gələn Türk Birliyi la-
yihəsinə ən böyük töhfə vermiş
Qars müqaviləsi idi. 
    Böyük dağıdıcı proseslərin get-
diyi, milyonlarla insanın məhv edil-
diyi Birinci Dünya müharibəsindən
sonra Cənubi Qafqazda da mürəkkəb
vəziyyət yaranmışdı. Ötən əsrin
sonlarında SSRİ-nin süqutundan
sui-istifadə edən ermənilərin terror
əməllərinin bənzəri  olaraq  o zaman
da böyük dövlətlərin zəifləməsindən
istifadə edən bəzi qüvvələr, xüsusən
azğınlaşmış silahlı erməni qrupları
hər yerdə üsyanlar qaldırmaq, yeni
yaranmış dövlətlərin hökumətlərinə
itaətsizlik edərək xaos və qarışıqlıq
törətməklə defakto olaraq əzici güc-
lərin də dəyirmanına su tökürdülər.
Təkcə Azərbaycana qarşı deyil,
eləcə də Türkiyə və Gürcüstana
qarşı əsassız ərazi iddiaları qaldıran
ermənilər 1918-1920-ci illərdə silahlı
basqınlar, dinc əhaliyə qarşı amansız
hücumlar edərək minlərlə insanı
qətlə yetirsələr də, öz əsl məqsəd-
lərinə çata bilmədilər. Bu baxımdan
hətta o dövrün qalib ölkələri olan
İngiltərə və ABŞ kimi güc mərkəz-
lərində Naxçıvanın Ermənistana ve-
rilməsi planları cızılsa da, qarşı
cəbhədə baş verən proseslər və ən
vacibi Naxçıvan əhalisinin cəsarətli
müqaviməti bütün bu məkrli planları
alt-üst etdi. Çar Rusiyasının Cənubi
Qafqazda oyuncaq bir erməni dövləti
yaratmaq planlarının bolşevik Ru-
siyası tərəfindən həyata keçirilməsi,
son nəticədə, elə onların özünün
də işinə yarayırdı. Tarixən erməni-
lərin satqın xislətinə bələd olan bü-

tün böyük dövlətlər onların vasitəsilə
bu coğrafiyada möhkəmlənmək
üçün özlərinə yalaqlıq edən bu in-
sanlara da qahmar çıxırdılar. Hətta
Rusiyadakı bolşevik hakimiyyəti
prinsipdə onlara düşmən olan erməni
daşnakları ilə bu məsələdə bir möv-
qedən çıxış edirdilər: tarixi Azər-
baycan torpaqları olan Zəngəzur
kimi Naxçıvanı da nəyin bahasına
olursa-olsun, Ermənistana qatmaq!
    O dövrdə, yəni 1920-ci illərin
sonlarında rusların növbəti qızış-
dırmasından quduzlaşan ermənilərə
layiqli cavab verən Türk Ordusundan
aman diləyən daşnaklar Gümrü mü-
qaviləsi ilə Naxçıvana olan iddiala-
rından əl çəkməyə məcbur edildilər.
Bununla belə, Ermənistanın bolşevik
Rusiyası tərəfindən işğal edilməsi
də onları bu məkrli planlarından
çəkindirmədi. O dövrdə Naxçıvanın
görkəmli ictimai-siyasi xadimi Beh-
bud ağa Şahtaxtinski tərəfindən
1921-ci ilin yanvarında keçirilmiş
referendumda yerli əhalinin 94 fai-
zinin Naxçıvanın Azərbaycanın tər-
kibində qalmaq istəyi erməni id-
dialarına ən şiddətli zərbəni vurdu.
Əhalisinin böyük əksəriyyəti mü-
səlman olan Naxçıvanın gələcək ta-
leyini həll etmiş bu qərar ozamankı
Rusiya rəhbərliyini də onunla he-
sablaşmağa məcbur edirdi. Bu son-
rakı proseslərdə, 1921-ci ildə Nax-
çıvanın statusu ilə bağlı Türkiyə və
Rusiya dövlətləri arasında əvvəlcə
Moskvada, sonra da Qarsda keçi-
rilmiş gərgin danışıqlarda bir daha
özünü göstərirdi. Naxçıvan məsə-
ləsini gələcəyin Türk qapısı kimi
görən Türkiyə rəhbərliyi nəyin ba-
hasına olursa-olsun, Naxçıvanı gü-
zəştə getməyəcəyini qarşıya məqsəd
qoymuşdu. Danışıqlar prosesində
Naxçıvanın Azərbaycanın tərkibində
muxtariyyət statusu qazanmasında
Nəriman Nərimanov və Behbud ağa
Şahtaxtinskinin əvəzsiz xidmətləri
öz bəhrəsini vermiş və 1921-ci ilin
oktyabrında bağlanmış Qars müqa-
viləsinin müvafiq bəndlərinə əsasən
Naxçıvan muxtar diyar kimi Azər-
baycanın tərkibində qalmış, Türkiyə
və Rusiya ilə yanaşı, Ermənistan
da bu tarixi sənədə imza atmışdır. 
    Sonrakı dövrlərdə naxçıvanlıların
böyük vətənpərvərliklə apardığı mü-
barizə, göstərdikləri qətiyyət və qəh-
rəmanlıq ermənilərin bitməyən tor-
paq həvəsini gözündə qoymuşdur.
Ermənilər ən son XX əsrin sonla-
rında Qarabağda başlatdıqları növ-
bəti fitnəkarlıqları zamanı da Nax-
çıvana olan əsassız iddialarını ye-
nidən hay-küylə qaldırmış, amma
o zaman Naxçıvanda fəaliyyət gös-

tərən xalqımızın böyük oğlu Heydər
Əliyevin qətiyyəti ilə bu dəfə də
susmağa məcbur olunmuşdular.
    Bu il Naxçıvanın Azərbaycan
Respublikası tərkibində muxtariyyət
statusuna beynəlxalq səviyyədə zə-
manət verən Qars müqaviləsinin
100 illiyi tamam olur. Bununla bağlı
Naxçıvan Muxtar Respublikası
Ali Məclisinin Sədri cənab Vasif
Talıbovun “Qars müqaviləsinin 100
illiyinin keçirilməsi haqqında” 2021-ci
il 8 fevral tarixli Sərəncamı və

həmin sərəncama əsasən Tədbirlər
Planının təsdiq olunması bu taleyüklü
müqavilənin böyük əhəmiyyətini
ortaya qoymuşdur. Doğrudan da,
ötən yüz ilin təcrübəsi göstərdi ki,
hələ o dövrlər XXI əsrin Türk dün-
yası əsri olacağını öncədən görə bi-
lən, bunun üçün hər cür fədakarlığı
və riskləri gözə alan vətənpərvər
insanların əməyi heç də boşa getmə -
mişdir. Naxçıvanın Azərbaycanın
tərkibində toxunulmazlığını birdə-
fəlik olaraq təsbit etmiş Qars mü-
qaviləsinin imzalanmasına nail olmuş
ozamankı Türkiyə və Azərbaycan
rəhbərləri bir gün bu qardaş ölkələrin
regionun mütləq güc sahibi olacağını,
Zəngəzuru itirsələr də, Böyük Türk
dünyasına pərçimlənmiş paslı erməni
xəncərinin ayaq altına atılacağını
yaxşı bilirdilər. Axı tarix çox zaman
baş verən mürəkkəb proseslərin dik-
təsi altında yazılsa da, dünyanı irəli
aparan cəmiyyətin iqtisadi-mədəni
inkişaf meyilləri bir çox hallarda
bu prosesləri, sanki tərsinə də çevirə
bilir. Bu dəfə də belə oldu. Ermənilər
xaricdəki havadarlarının himayəsi
altında fitnə və terrorla əylənib, bu
torpaqları kirlətməklə məşğul olduğu
dövrdə Türk dünyası elmin, təhsilin
və ən başlıcası çalışqanlığın verdiyi
əzmlə ən yüksək inkişaf səviyyəsinə
çatıb bütün dünyada öz sözünü dedi.
Təkcə Qars müqaviləsinin bağlandığı
dövrdən deyil, eləcə də ermənilərin
Cənubi Qafqaza köçürülməsindən
keçən müddət ərzində baş vermiş
bütün erməni fitnəkarlığına və iş-
ğalçılığına birdəfəlik son qoymuş
müzəffər Azərbaycan Ordusunun
apardığı şanlı Vətən müharibəsi bu
məsələyə son nidanı qoydu. Biabırçı
məğlubiyyətə uğrayaraq, sanki özün-
dən böyük ov udmuş ilanlar kimi
qıvrılan erməni cəmiyyəti indi yüz
il içərisində törətdiyi saysız-hesabsız
cinayətlərə görə cavab verməklə
bərabər, bir zamanlar bütün bu böl-
gənin inkişafında mühüm rolu olmuş
Zəngəzur qapısını da yenidən aç-
mağa məcbur edilmişdir. 
    Zaman sürətlə dəyişir və iki
gün əvvəl Azərbaycanın Mədə-
niyyət Paytaxtı Şuşa şəhərində iki
qardaş ölkənin dövlət başçıları tə-
rəfindən imzalanmış tarixi Şuşa
Bəyannaməsi xülyapərəst erməni-
lərin yüz il sonra da baş qaldıra
biləcəyi hər cür təhlükəsinə qarşı
etibarlı müttəfiqlik yaratmaqla,
beynəlxalq aləmdə qəbul olunmuş
bütün qanunlar çərçivəsində birgə
əməkdaşlığın, sülh və regional in-
kişafın ən gözəl nümunəsi kimi
diqqətləri özünə toplayıb. Böyük
dövlətlərin liderləri tərəfindən Av-
ropada keçirilən çox mühüm zirvə
toplantıları ərəfəsində  baş vermiş
bu tarixi görüş və imzalanmış
Bəyannamə bir daha göstərdi ki,
Türk birliyi sarsılmazdır və kiminsə
istəməməyindən asılı olmayaraq,
gec-tez həyata keçiriləcək layihələr
ən sonunda bütün bölgə ölkələri
üçün mühüm iqtisadi faydalar gə-
tirəcək. XXI əsrə öz möhürünü
vuracaq  bu layihələrin  titul və-
rəqində isə Naxçıvanın adı böyük
hərflərlə yazılacaq.

- Əli CABBAROV

Qars müqaviləsindən Şuşa Bəyannaməsinə gedən yolda 
Böyük Türk qapısı - NAXÇIVAN

15 İyun – Milli Qurtuluş Günündə xalqımızın və eləcə də Böyük Türk
dünyasının    həyatında baş verən çox əlamətdar hadisə – Şuşa Bəyan-
naməsinin imzalanması Türkiyə Respublikası və Azərbaycan Respublikası
arasındakı dostluq və hərtərəfli əməkdaşlığın inkişafında yeni bir
eranın başlanğıcını qoydu. Müzəffər Azərbaycan Ordusunun qalibiyyəti
ilə bitən 44 günlük  şanlı Vətən müharibəsindən sonra  Cənubi Qafqaz
regionunda sülh və təhlükəsizliyin təmin olunması, uzunmüddətli
inkişafa qədəm qoyulması məqsədi daşıyan bu tarixi sənəd siyasi
analitiklər tərəfindən yüz il əvvəl imzalanmış Qars müqaviləsinin də
əhəmiyyətini bir daha ortaya qoymaqla Naxçıvanın o dövrdə olduğu
kimi, indi də bölgədəki olduqca mühüm geostrateji mövqeyini bir daha
təsdiqlədi. Artıq Türk dünyasının qapısı olan Naxçıvan yüzillik siyasi
proseslərin mərkəzi kimi öz adını bütün dünyaya tanıtdı. 

Qars müqaviləsi – 100

    Naxçıvan Muxtar Respublikası-
nın Nazirlər Kabineti bir sıra qərarlar
qəbul etmişdir. Belə ki, “Naxçıvan
Muxtar Respublikasının Nazirlər
Kabineti yanında “ASAN xidmət”
Mərkəzində dövlət orqanları tərə-
findən həyata keçirilməsi təmin edi-
lən xidmətlərin və həyata keçirilən
funksional yardımçı xidmətlərin Si-
yahısı”nın təsdiq edilməsi haqqında”
Nazirlər Kabinetinin qərarına görə
vətəndaşlıq vəziyyəti aktlarının döv-
lət qeydiyyatı, notariat fəaliyyəti,
şəxsiyyət vəsiqələrinin, ümumvə-
təndaş pasportlarının verilməsi və
dəyişdirilməsi, miqrasiya sahəsində
xidmətlərin göstərilməsi ilə bağlı,
əmək pensiyalarının təyin edilməsi
və digər xidmətlərin müvafiq dövlət
orqanları tərəfindən “ASAN xidmət”
Mərkəzində həyata keçirilməsi nə-
zərdə tutulur.
     Nazirlər Kabinetinin digər bir Qə-
rarı ilə “Xüsusi mülkiyyətdə olan
bədən tərbiyəsi və idman obyektlə-
rinin təşkili və fəaliyyət Qaydaları”
təsdiq edilmişdir. Həmin Qaydaya
əsasən idman obyektlərinin ümumi
sahəsi ən azı 80 m2, təlim məşq
sahəsi 60 m2, istirahət yeri 8 m2,
tavan yüksəkliyi 2,30 m ölçüdə ol-
malıdır. 
    Bunlarla yanaşı, Nazirlər Kabi-
netinin müvafiq Qərarı ilə “Naxçıvan
Muxtar Respublikasında sosial müa-
vinətlərin, təqaüdlərin və kompen-
sasiyaların təyin olunması üçün təq-
dim edilən sənədlərin rəsmiləşdiril-
məsi, baxılması və saxlanılması Qay-
daları”na edilmiş dəyişikliyə əsasən
əmək kitabçasında müvafiq qeydiyyat
aparılan əsas iş yeri üzrə elmi müəs-
sisə və təşkilatlarda və ya təhsil
müəssisələrində azı 25 il çalışmış,
elmi dərəcəsi olan, işləməyən və
əmək pensiyası hüququ olan şəxslərə
Azərbaycan Respublikası Preziden-
tinin təqaüdü təyin edilməsi üçün
əmək kitabçasının surəti, fəlsəfə
doktoru və ya elmlər doktoru elmi
dərəcələri barədə diplomların surət-
lərini təsdiq edən sənədlərin təqdim
olunması müəyyən edilmişdir.
    Nazirlər Kabinetinin 2021-ci il
1 iyun tarixli Qərarı ilə “Taxıl məh-
sullarının minimum keyfiyyətinə və
təhlükəsizliyinə dövlət nəzarətinin
keçirilməsi qaydaları haqqında Əsas-
namə”də və “Avtomobil nəqliyyatı
ilə yüklərin daşınması Qaydaları”nda,
eləcə də “Avtovağzal və avtostansiya
haqqında Əsasnamə”də dəyişikliklər
edilmişdir. 
    Nazirlər Kabinetinin 2021-ci il
2 iyun tarixli Qərarı ilə “Koronavirus
pandemiyası dövründə Naxçıvan
Muxtar Respublikasında uçuşların
və hava nəqliyyatı ilə sərnişin da-
şımalarının təşkili üzrə müvəqqəti
Qaydaları”nda edilmiş dəyişikliyə
əsasən ölkədaxili uçuşlar zamanı
sərnişinlərdən koronavirusa dair
PCR test barədə arayış tələb olun-
mur. Ölkədaxili uçuşların sərnişin-

lərinin yalnız şəxsiyyət vəsiqəsinin
və müvafiq reys üçün biletinin möv-
cudluğu yoxlanılır. 
    Həmçinin Nazirlər Kabinetinin
2021-ci il 3 iyun tarixli Qərarı ilə
“Dövlət müəssisə və təşkilatları tə-
rəfindən ərzaq məhsullarının mər-
kəzləşdirilmiş qaydada dövlət büd-
cəsinin vəsaitləri hesabına satın
alınmasının təmin edilməsi ilə əla-
qədar Nümunəvi Formalar”da və
“Ölçmələrin vəhdətinin təmin edil-
məsi ilə bağlı bəzi normativ-hüquqi
aktların təsdiq edilməsi haqqında”
Nazirlər Kabinetinin 2020-ci il 20
oktyabr tarixli Qərarında dəyişik-
liklər edilmişdir.
    Nazirlər Kabinetinin 9 iyun tarixli
qərarları ilə “Sosial iş yerlərində
işçilərin əməkhaqqının bir hissəsinin
Naxçıvan Muxtar Respublikasının
Əmək və Əhalinin Sosial Müdafiəsi
Nazirliyi tərəfindən maliyyələşdi-
rilməsi Qaydası”nda dəyişiklik edil-
mişdir. Dəyişikliyə görə sosial iş
yerlərinin təşkili zamanı şəhid ai-
lələrinin üzvlərinə də üstünlük ve-
riləcəkdir.
    “Naxçıvan Muxtar Respublika-
sının ali təhsil müəssisələrində orta
ixtisas təhsilinin təşkili Qaydaları”
təsdiq edilmişdir. Həmin Qaydaya
uyğun olaraq ali təhsil müəssisəsində
orta ixtisas təhsili subbakalavr ixtisas
dərəcəsinin verilməsi ilə başa çatır.
Ümumi orta təhsil bazasında ali
təhsil müəssisələrinə orta ixtisas
təhsili almaq üçün qəbul olunanlar
həm də tam orta təhsil alırlar. Ali
təhsil müəssisələrində orta ixtisas
təhsili pilləsi üzrə tədris qanunve-
riciliyə uyğun kredit sistemi əsasında
təşkil edilir. Həmçinin ali təhsil
müəssisələrindən alınmış orta ixtisas
təhsili haqqında sənəd sahibinə uy-
ğun ixtisaslar üzrə ali təhsil müəs-
sisəsinə daxil olmaq hüququ yaradır
və növbəti təhsil pilləsinin baka-
lavriat səviyyəsində ali təhsil almaq
üçün əsas hesab edilir. 
    Eyni zamanda Nazirlər Kabine-
tinin 2021-ci il 10 iyun tarixli Qərarı
ilə   “Su ehtiyatlarının kompleks
istifadəsi və mühafizəsi sxemlərinin
işlənib hazırlanması, razılaşdırılması,
dövlət ekspertizası, təsdiq və həyata
keçirilməsi Qaydaları”nda, “Su mü-
hafizə zonalarının, onların sahil
mühafizə zolaqlarının ölçülərinin,
sərhədlərinin və istifadəsinin müəy-
yən edilməsi Qaydaları”nda dəyi-
şikliklər edilmişdir. 
    Bundan başqa, Nazirlər Kabi-
netinin 2021-ci il 11 iyun tarixli
Qərarı ilə “Naxçıvan Muxtar Res-
publikasında STEAM təhsil meto-
dunun tətbiqi ilə bağlı Tədbirlər
Planı” təsdiq edilmişdir. 
    Qəbul olunan normativ-hüquqi
aktların tam mətni ilə Naxçıvan
Muxtar Respublikasının Hüquqi
Aktların Dövlət Reyestrində
(www.huquqiaktlar.nakhchivan.az)
tanış olmaq mümkündür. 

Naxçıvan Muxtar Respublikası Nazirlər Kabinetinin
mətbuat xidmətinin məlumatı

    Naxçıvan Muxtar Respublika-
sının dövlət orqanlarında mətbuat
xidmətlərinin fəaliyyətinin təşkili
və qarşıda duran vəzifələrlə bağlı

19 may 2018-ci il tarixdə keçirilən
tədbirdə qarşıya qoyulmuş tapşı-
rıqların icrasının təmin edilməsi
məqsədilə Naxçıvan Muxtar Res-
publikası Dövlət İmtahan Mərkəzi
tərəfindən dövlət orqanlarında va-
kant mətbuat və ictimaiyyətlə əla-
qələr üzrə baş məsləhətçi vəzifə-
lərinin tutulması üçün 11 mart
2021-ci il tarixdə elan edilmiş mü-
sabiqənin esse mərhələsi keçirilib. 
    İmtahan başlanmazdan əvvəl
iştirakçılar imtahan qaydaları haq-
qında məlumatlandırılıb, esse yaz-
maq üçün onlara 90 dəqiqə vaxt
verilib. İmtahanda iştirakçılara
müstəqil mühakimə yürütmək və
əsaslandırmaq bacarığını nümayiş
etdirməyə imkan verən “Milli Qur-
tuluş Günü dövlətçiliyimizin və
müstəqilliyimizin xilas tarixidir”
mövzusu təqdim edilib. Yazı işləri
yoxlanılarkən namizədlərin fikir-
lərini məntiqi ardıcıllıqla ifadə et-
mək, abzaslarla fərqləndirmək,
təhliletmə, tətbiqetmə, ümumiləş-
dirmə və məntiqi nəticəçıxarma
qabiliyyətləri, fikir və düşüncələrini
anlaşıqlı, məntiqli və aydın, ədəbi
dilin normalarına uyğun şəkildə
ifadəetmə meyarları nəzərə alınaraq
yaradıcılıq qabiliyyətləri qiymət-
ləndirilib. 
    Esse mərhələsində iştirak etmək
üçün sənəd təqdim etmiş 13 na-
mizəddən 12 nəfəri imtahanda iş-
tirak edib, onlardan 8-i müvafiq
keçid balını toplayaraq müsahibə
mərhələsində iştirak etmək hüququ
qazanıb.

Naxçıvan Muxtar Respublikası
Dövlət İmtahan Mərkəzinin 

mətbuat xidməti

Vakant vəzifələrin tutulması üçün 
esse imtahanı 

    Naxçıvan Muxtar Respublikası
Kənd Təsərrüfatı Nazirliyi Dövlət
proqramlarında və verilmiş tapşı-
rıqlarda qarşıya qoyulmuş vəzifələrin
icrası istiqamətində maarifləndirmə
işlərini may ayında da davam etdirib.
    Torpaq mülkiyyətçilərinin iştirakı
ilə kənd təsərrüfatı torpaqlarının
münbitliyinin artırılmasında aparı-
lacaq aqrotexniki tədbirlər, az şo-
ranlaşmış torpaqlarda üzüm, badam
və püstə bağlarının salınmasının
əhəmiyyəti, tütün bitkisi əkininin
aparılması texnologiyası, üzüm və
meyvə bağlarında xəstəlik və zə-
rərvericilərə qarşı kimyəvi mübarizə
tədbirlərinin aparılması ilə bağlı təd-
birlər keçirilib. Ay ərzində nazirliyə
meyvə bağları və üzümlüklərdə yaz
dövründə həyata keçiriləcək vacib
tədbirlərlə bağlı 16, dənli-paxlalı
bitkilərin əkini ilə əlaqədar 7 və-
təndaş müraciət edib. Nazirlik əmək-
daşları tərəfindən onların müraciət
etdikləri məsələlərlə bağlı lazımi
tövsiyələr verilməklə əməli kömək-
liklər göstərilib.
    Cari ildə ot-taxıl biçini kampa-

niyasında biçinin vaxtında və itkisiz
başa çatdırılması üçün taxılbiçən
kombaynların mülkiyyətçiləri və
mexanizatorlarla fərdi qaydada söh-
bətlər aparılıb, ot-taxıl biçinində iş-
tirak edəcək kombaynların sayı
müəyyənləşdirilib. Onların saz və-
ziyyətə gətirilməsində mexanizator-
lara yerlərdə əməli köməkliklər gös-
tərilib. Ot-taxıl yığımı kampaniya-
sının başlanması və biçin dövründə
taxıl zəmilərinin yanğınlardan qo-
runması üzrə Fövqəladə Hallar və
Kənd Təsərrüfatı nazirliklərinin birgə
tədbirlər planına uyğun olaraq yer-
lərdə mülkiyyətçilərlə görüşlər ke-
çirilib.
    “Araz” Elm-İstehsalat Birliyinin
Aqrokimya, torpaqşünaslıq və tor-

paqların kütləvi analizləri
şöbəsinin laboratoriyasında
analiz edilməsi üçün Nax-
çıvan Dövlət Universite-
tinin Təbiətşünaslıq və
kənd təsərrüfatı fakültəsi-
nin istehsalat təcrübəsi ke-
çən tələbələrinin iştirakı
ilə Babək rayonunun Şıx-

mahmud, Xəlilli, Aşağı və Yuxarı
Uzunoba kəndlərindən torpaqların
qida maddələri ilə təmin olunma
dərəcələrinin müəyyənləşdirilməsi
məqsədilə, həmçinin rayonun Cəhri
və Vayxır kəndlərinin şoranlaşmış
və çəmənləşmiş torpaq sahələrindən
nümunələr götürülüb. Mülkiyyətçilər
tərəfindən gətirilmiş 2 torpaq nü-
munəsi analiz olunaraq tərkibindəki
qida maddələrinin miqdarı barədə
məlumat verilib.
    Toxumçuluq və Bitkilərin Mü-
hafizəsi İdarəsinin mütəxəssisləri tə-
rəfindən Babək və Kəngərli rayon-
larında üzüm və meyvə bağları sa-
hələrinə baxışlar keçirilib. İdarəyə
müxtəlif əkin sahələrində xəstəlik
və zərərvericilərin aşkarlanması məq-

sədilə müraciət edən 53 ailə təsərrüfatı
rəhbərinin əkin sahələrinə mütəxəs-
sislər tərəfindən baxılıb. Onlara tələb
olunan mübarizə tədbirləri haqqında
məsləhət və tövsiyələr verilib.
    Hesabat ayında heyvandarlıqda
mal-qaranın cins tərkibinin yaxşı-
laşdırılması, ana malların süni ma-
yalandırılması, heyvanların yem-
ləndirilməsi və zoobaytar qaydala-
rına uyğun qulluq edilməsi, otlaq-
lardan səmərəli istifadə olunması
mövzularında maarifləndirici təd-
birlər keçirilib. Arı ailələrinə qulluq
və arıçılıq məhsullarının artırılma-
sında yeni texnologiyaların tətbi-
qinin əhəmiyyəti haqqında arıçılarla
fərdi qaydada söhbətlər aparılıb,
Əmək və Əhalinin Sosial Müdafiəsi
Nazirliyinin əməkdaşları ilə birgə
özünüməşğulluq proqramına uyğun
olaraq dəvət edilmiş ailə təsərrüfatı
sahibkarları ilə keçirilən maarif-
ləndirici görüşdə mal-qaranın, quş-
ların, arı ailələrinin saxlanması və
yetişdirilməsi ilə bağlı mühazirə
oxunub.

Naxçıvan Muxtar Respublikası
Kənd Təsərrüfatı Nazirliyinin

mətbuat xidməti

Aqrar sahədə işlər davam etdirilib

    Torpaq insan həyatında mühüm
əhəmiyyət kəsb edən təbii ehtiyat,
bir sıra təsərrüfat sahələrinin inki-
şafında qiymətli sərvətdir. Ona görə
də torpağın qayğısına qalınmalı,
bütün insanlar onu göz bəbəyi kimi
qorumalıdır. Dövlətimiz də torpaq-
ların qorunması üçün məqsədyönlü
tədbirlər həyata keçirir. Belə təd-
birlərin tərkib hissəsi kimi aparılmış
torpaq tədqiqatlarının hamısı bu
qiymətli sərvətin qorunmasına və
münbitliyinin artırılmasına xidmət
edib və etməkdədir.
    Ölkəmizdə aqrar sektoru müasir
tələblərə uyğun inkişaf etdirmək
üçün torpaq mühitinin qorunması
haqqında imzalanan Dövlət pro -
qramına uyğun olaraq uzunmüddətli
perspektiv planlar tərtib edilib.
Naxçıvan Muxtar Respublikası
Ali Məclisinin Sədri cənab Vasif
Talıbov tərəfindən muxtar respub-
likada torpağın münbitliyinin qo-
runması, bərpası və artırılması məq-
sədilə bir çox sərəncam və qərarlar
imzalanıb, 21 noyabr 2014-cü ildə
muxtar respublikada torpaq-iqlim
şəraitinə uyğun təsərrüfatların ix-
tisaslaşdırılmasını aparmaq üçün
uyğun müəssisə və təşkilatlara tap-
şırıqlar verilib. AMEA Naxçıvan
Bölməsi Bioresurslar İnstitutunun
Torpaq ehtiyatları laboratoriyasının
əməkdaşları fəaliyyətlərini bu tap-
şırıqların uğurlu icrası istiqamə-
tində qurub. Naxçıvan Muxtar Res-
publikası Ali Məclisinin Sədri cənab
Vasif Talıbov tərəfindən 2020-ci il
27 noyabr tarixdə imzalanmış Sə-
rəncamla “2021-2025-ci illərdə
Naxçıvan Muxtar Respublikasında

kənd təsərrüfatı təyinatlı torpaqların
münbitliyinin artırılması”na dair
Tədbirlər Planının təsdiq olunması
isə bu sahənin inkişafında yeni
mərhələnin əsasını qoymaqla daha
mühüm vəzifələr irəli sürüb.
    Qeyd edək ki, diyarımızda tor-
paq mühitinin qorunması istiqa-
mətində aparılmış tədqiqat işində
inzibati rayonlarda mədəni və təbii
bitkilər altında torpaqların qiy-
mətləndirilməsi, aqroistehsalat
qruplaşdırılması, ərazidə yayılmış
bütün torpaq tip, yarımtip və növ
müxtəlifliklərini öyrənməklə bə-
rabər, torpaq-iqlim şəraitinə uyğun
təsərrüfatların ixtisaslaşdırılmasını
aparmaq üçün inzibati rayonların
təbii-torpaq kadastr yarımrayon-
larına ayrılması tələb olunur.
    Torpaq ehtiyatları laboratoriya-

sının əməkdaşları tərəfindən
akademik Q.Ş.Məmmədovun
müasir tələblərə tam cavab
verən torpaq-kadastr yarım-
rayonlaşdırılması haqqında
təklif etdiyi yeni konsepsiyası əsa-
sında 2016-cı ildən muxtar respub-
likanın inzibati rayonları üzrə təd-
qiqatlar aparılmasına başlanılıb. 2015-
2020-ci illər ərzində 5 illik elmi-
tədqiqat iş planına uyğun olaraq
bu işlər Sədərək, Şərur, Kəngərli,
Babək, Culfa, Şahbuz və Ordubad
inzibati rayonlarında həyata keçirilib,
2020-ci ildə yekunlaşdırılıb. Hər
bir inzibati rayon üzrə toplanılmış
ədəbiyyat, xəritə və çöl materialları
təhlil olunaraq yekun variantı Nax-
çıvan Muxtar Respublikası Dövlət
Yerquruluşu, Geodeziya və Xəritə-
çəkmə Layihə İnstitutuna təqdim

olunub. Təqdim edilmiş material-
ların əsasında institutun əməkdaşları
muxtar respublikada hər bir inzibati
rayonun torpaq-kadastr yarımra-
yonlarının xəritə-sxemini tərtib edib-
lər. Torpaq-kadastr yarımrayonla-
rının xəritə-sxemi Naxçıvan Muxtar
Respublikası Ali Məclisinin Sədri
cənab Vasif Talıbov tərəfindən

2020-ci il 27 noyabr tarixdə imza-
lanmış Sərəncamla təsdiq olunmuş
“2021-2025-ci illərdə Naxçıvan
Muxtar Respublikasında kənd tə-
sərrüfatı təyinatlı torpaqların mün-
bitliyinin artırılması”na dair Tədbirlər
Planının səmərəli həyata keçirilmə-
sinə köməklik göstərən mənbədir.
    Gələcəkdə Torpaq ehtiyatları la-

boratoriyasının qarşısında duran
əsas vəzifə Tədbirlər Planının icra
olunmasıdır. Bu, Torpaq ehtiyatları
laboratoriyasının 2021-2025-ci illər
üzrə aparılacaq elmi-tədqiqat işlə-
rinin planına salınıb. Bu dövrdə
muxtar respublikanın, o cümlədən
inzibati rayonlarda torpaqların mün-
bitliyinə mənfi təsir göstərən deq-
radasiya (təbii, antropogen və tex-
nogen) proseslərinin yaranma sə-
bəbləri laboratoriya tərəfindən öy-
rənilməklə təhlil olunacaq, ərazidə
qeyd edilən proseslərin qarşısının
alınması üçün təklif və tövsiyələr
hazırlanacaqdır. Eyni zamanda əra-
zidə aparılmış tədqiqat işlərindən
alınmış nəticələr ərazidə torpaq
mühitinin qorunması, torpaq xə-
ritələrinin tərtib olunması, torpaq-
ların təbii və mədəni bitkilər altında
səmərəli istifadə olunması üçün
tövsiyə ediləcək. 
   Torpaq ehtiyatları laboratoriyası
adıçəkilən istiqamətdə tədqiqat
apararkən Akademik Həsən Əli-

yev adına “Araz” Elm-İstehsalat
Birliyinin Ümumi torpaq analizləri
laboratoriyası, xəritə və xəritə-
sxem materiallarının tərtib olun-
masında Naxçıvan Muxtar Res-
publikası Daşınmaz Əmlak və Tor-
paq Məsələləri üzrə Dövlət Xid-
mətinin imkanlarından istifadə edi-
ləcəkdir. 

Muxtar respublikamızda əkinəyararlı torpaqların münbitliyinin
artırılması istiqamətində tədbirlər həyata keçirilir

Tədqiqatlarda müasir yanaşma üsullarının tətbiqinə üstünlük verilir

    Bu baxımdan da ərazidə fiziki-coğrafi xüsusiyyətlər nəzərə alınmaqla
tərtib etdiyimiz təbii-torpaq kadastr yarımrayonları muxtar respublikada
aqrar sektorda ixtisaslaşmanın daha dəqiq aparılmasında və torpaq
mühitinin qorunmasında xüsusi rol oynayacaqdır. 

Sahib HACIYEV

AMEA Naxçıvan Bölməsi Bioresurslar İnstitutunun Torpaq ehtiyatları 
laboratoriyasının rəhbəri, aqrar elmlər üzrə fəlsəfə doktoru, dosent

    Ümummilli liderimiz Heydər
Əliyevin rəhbərliyi, uzaqgörən si-
yasəti və gərgin fəaliyyəti nəticə-
sində güclü müdafiə qüdrətinə və
peşəkar döyüş qabiliyyətinə malik
Azərbaycan Ordusu formalaşıb. 15
İyun – Milli Qurtuluş Gününün
bəhrələrini özündə yaşadan müzəffər
Ordumuzda xidmət keçən gəncləri-
miz ümummilli lider Heydər Əliyevin
ideyalarına sadiq qalaraq Vətən,
xalq, dövlət qarşısında əsgəri borc-
larını şərəflə yerinə yetirirlər. Bu
fikirlər Əlahiddə Ümumqoşun Or-
duda zabitlərin ixtisasdəyişmə və
təkmilləşdirmə kurslarının başa çat-
ması münasibətilə keçirilən buraxılış
mərasimində səsləndirilib.
    Buraxılış mərasimində əvvəlcə
şəhidlərimizin əziz xatirəsi yad edi-
lib və Azərbaycan Respublikasının

Dövlət Himni səsləndirilib. 
Polkovnik Mübariz Rzayev

kurslara cəlb edilmiş zabitlərin
ixtisaslarına uyğun nəzəri bi-
liklərinin və praktik vərdişlə-
rinin daha da təkmilləşdirildi-

yini, məşğələlərdə əsas diqqətin 44
günlük Vətən müharibəsində qaza-
nılan təcrübənin öyrənilməsinə yö-
nəldildiyini qeyd edib. 
    Məzunlar adından Eşqin Misir-
xanov Vətən müharibəsində rəşa-
dətlə döyüşdükləri kimi, bundan
sonra da dövlət qayğısından və
xalq-ordu birliyindən güc alaraq
Vətənimizin müdafiəsində cəsarətlə
dayanacaqlarına, kurslarda qazan-
dıqları yeni taktiki bilikləri xidmət
yerlərində uğurla tətbiq edəcəklərinə
söz verib.
    Şəxsi heyəti 15 İyun – Milli
Qurtuluş Günü münasibətilə təbrik
edən Əlahiddə Ümumqoşun Ordu
komandanı, general-polkovnik Kərəm
Mustafayev bildirib ki, Azərbay-
canın zəngin dövlətçilik tarixində
güclü, mütəşəkkil, peşəkar və yük-

sək döyüş hazırlığına malik ordunun
yaradılması, formalaşdırılması və
inkişafı ümummilli lider Heydər
Əliyevin adı ilə bağlıdır. 1993-cü
il iyunun 15-də xalqın təkidli tələbi
ilə yenidən siyasi hakimiyyətə qa-
yıdan ulu öndər Heydər Əliyev
Azərbaycanı üzləşdiyi bəlalardan
xilas edib, müstəqilliyimizi qoruyub
saxlayıb, sabitlik və sürətli sosial-
iqtisadi inkişafın əsasını qoyub.
Ümummilli lider Heydər Əliyevin
müəyyənləşdirdiyi ordu quruculuğu
siyasətinin Azərbaycan Respubli-
kasının Prezidenti, Müzəffər Ali
Baş Komandan cənab İlham Əliyev
tərəfindən uğurla davam etdirilməsi
nəticəsində 2016-cı ilin Aprel və
2018-ci ilin Günnüt zəfərlərini qa-
zandıq, 2020-ci ildə 44 günlük
Vətən müharibəsini şanlı Qələbə
ilə başa vurduq. 
    Naxçıvan Muxtar Respublikası
Ali Məclisinin Sədri cənab Vasif
Talıbovun diqqət və qayğısı sayə-
sində hər tərəfdən dağ silsilələri ilə
əhatə olunan Naxçıvanımızda hərbi

infrastrukturun müasirləşdirilməsi
və şəxsi heyətin nümunəvi xidməti
üçün mühüm işlər görülür. Əlahiddə
Ümumqoşun Orduda peşəkar hərb-
çilərin yetişdirilməsi ordu qurucu-
luğu istiqamətində görülən işlərin
məntiqi davamıdır. Ordumuzun
uğurlarında, taktiki təlimlərində,
qazanılan zəfər və qələbələrində
hərbi qulluqçuların kurslar zamanı
əldə etdikləri bilik, bacarıq və pe-
şəkarlıq öz sözünü deyir. Təbii ki,
bütün bunlar da Naxçıvan Muxtar
Respublikasında hərbi potensialın
gücləndirilməsinə verilən yüksək
qiymətdən xəbər verir.
    Çıxışların ardından məzunlara
sertifikat və hədiyyələr təqdim edilib. 
    Kurs birincisi xatirə lövhəsinə
buraxılış emblemini vurub və  mə-
zunların yeni vəzifələrə təyin olun-
maları ilə bağlı əmrlər mərasim iş-
tirakçılarına çatdırılıb. Əmrlər oxun-
duqdan sonra məzunların tribuna
önündən təntənəli keçidi olub. Sonda
xatirə şəkli çəkdirilib.

Nəriman NƏCƏfOV

Buraxılış mərasimi olub

Dövlət proqramı icra olunur

    Azərbaycan Dövlət Bədən
Tərbiyəsi və İdman Akademiya-
sının stadionunda 2006-2007-ci
il təvəllüdlü yeniyetmələr arasında
atletika üzrə keçirilən Azərbaycan
birinciliyinə yekun vurulub.
    Yarışda 8 komandanın heyə-
tində 100-dən çox atlet birincilik
uğrunda mübarizə aparıb. Naxçıvan
Muxtar Respublikasını bu yarışda
Atletika Federasiyasının idmançısı
Miryusif Seyidov təmsil edib. Çem-
pionatda atletlər 100, 200, 400, 800,
1500 və 3000 metr məsafələrə qaçış,
4x100 metr məsafəyə estafet qaçışı,

uzunluğa, hündürlüyə
və üçtəkanla tullanma,
eləcə də nüvəitələmə,
lövhəatma, nizəatma
yarışlarında qüvvələrini
sınayıblar. 

1500 metr məsafədə
bürünc medal əldə edən təmsilçimiz
3000 metrdə bütün rəqiblərini geridə
qoyub. Finiş xəttinə 11 dəqiqə 3,78
saniyə ərzində çatan Miryusif bu
göstərici ilə qızıl medal qazanıb.
    Sonda idmançımız mükafatlan-
dırılıb. 

- Ceyhun MƏMMƏDOV

Atletimiz ölkə çempionu olub

Qeydiyyat №: 575

    Dünyada yüzlərlə sənət, peşə, ixtisas var. Kimisi
əlinə qələm alıb Vətənin təbiətini, kimisi fırça götürüb
gözəllikləri yaddaşlara köçürür. Həkim isə insan sağ-
lamlığı keşiyində dayanmaq kimi ülvi bir vəzifəni
yerinə yetirir. Bu  sənəti seçənlər isə daim fövqəladə
vəziyyətlərə hazır olub insanlara yardım etmək his-
sindən həzz alırlar. Ona görə də həkimlik  peşəsi ra-
hatlıq sevənlərin sənəti deyil, gecəsi-gündüzü bilin-
məyən peşədir. Bu peşənin sahibləri çox insanlara
şəfa, çox naümid gözlərə ümid, çox nigaran baxışlara
sevinc bəxş edənlərdir. 
    “Həkimlik nə qədər əzab-əziyyətli olsa da, sonu fə-
rəhlidir. İşin sonunda bilirsən ki, kimi isə sevindirmisən,
xeyirxahlıq etmisən. Belə məqamlarda keçirdiyin
həyəcan da, əziyyətlər də insanın gözünə görünmür”, –
deyir Diaqnostika Müalicə Mərkəzinin baş həkiminin
müavini Mətanət Səfərova. O, əslən Ağsu rayonundan

olsa da, Bakı şəhərində
böyüyüb, təhsil alıb.
Azərbaycan Tibb Uni-
versitetini bitirib. Həyat
yoldaşının xidməti və-
zifəsi ilə əlaqədar 13
ildir ki, muxtar respub-

likamızda yaşayır. Buraya gəldikləri ilk gündən insanların
səmimi münasibətləri ilə rastlaşıb.
    Mətanət həkimin söhbəti: – Hələ tələbə ikən xəstə-
xanalarda təcrübədə olduğum ilk andan bir şeyi dərk
etdim ki, hər dəqiqə qəfil gecə zənglərinə, qəfil
hadisələrə hazır olmalısan. Lazım gələrsə, lap pay-
piyada da olsa, hökmən getməlisən. Axı orada həkimi
nigarançılıqla, həyəcan hissi ilə gözləyən var. Hansı
ixtisas həkimi olursansa ol, öncə həkimsən, insan sağ-
lamlığının keşiyində dayanmalısan. Vətəni qoruyan
sadiq, inamlı əsgər kimi. 
    Mətanət Səfərova onu da diqqətimizə çatdırır ki,
Naxçıvan Diaqnostika Müalicə Mərkəzindən öncə
Culfa Rayon Mərkəzi Xəstəxanasında həkim kimi,
Naxçıvan Əlillərin Bərpa Mərkəzində isə baş həkim
kimi çalışıb. İstər o xəstəxanada, istərsə də bu gün ça-
lışdığı xəstəxanada sakinlərin sağlamlığının qayğısına
qalmaqdan və hər dəfə naümid baxışlara ümid verməkdən
qürur hissi keçirir.
    “Həkim olmaq – nigaran baxışlara, narahat ürəklərə
təsəlli vermək, o baxışlardakı nigarançılığı, narahatlığı
sevincə çevirmək, mənə görə, dünyanın ən böyük xoş-
bəxtliyidir. Əlbəttə ki, bu, böyük əzm və iradə, eləcə
də insanlığa dərin məhəbbət tələb edir”, – deyir
Naxçıvan Muxtar Respublika Xəstəxanasının Nevrologiya
şöbəsinin müdiri Səkinə  Mirzəyeva. 
     İlk həkimlik fəaliyyətinə
2005-ci ildə Culfa rayo-
nunun Xoşkeşin kənd am-
bulatoriyasında başlayan
müsahibim bildirir ki, bu
gün muxtar respublikanın
səhiyyə sahəsi dövlət qayğısı ilə əhatə olunub. Bunu hər
bir sakin də hiss edir, buraya yolu düşən qonaqlar da. 
    Əvvəlki illərdə Naxçıvanda ali tibb təhsili almaq
mümkün olmadığı üçün paytaxt Bakı şəhərinə üz
tutmalı olurduq. Sevindirici haldır ki, artıq 20 ilə
yaxındır, muxtar respublikamızın gəncləri yurdumuzda
ali tibb təhsili ala bilirlər. Bu gün Naxçıvan Dövlət
Universitetinin Tibb fakültəsini bitirən və səhiyyə sa-
həsində özünü doğruldan bir çox gənc həkimlə çiyin-
çiyinə çalışırıq. Onlardan kimisi baş həkim, kimisi isə

şöbə müdiri kimi məsuliyyətli vəzifələrin öhdəsindən
gəlməklə yanaşı, öz ixtisasları üzrə də sayılıb-seçilir,
hörmət görürlər. Naxçıvan Muxtar Respublika Xəstə-
xanasında yaradılan hər cür şəraitdən istifadə edir,
səhiyyə sahəsinin daha da inkişafına öz töhfəmizi ver-
məyə çalışırıq. 
    Digər müsahibim Əziz Əliyev adına Naxçıvan Muxtar
Respublikası Mərkəzi Uşaq
Xəstəxanasının baş həkiminin
müavini İlkay Əliyeva deyir
ki, doğma diyarımızda bütün
sahələrlə yanaşı, tibbi kadr-
ların hazırlığının ən müasir
tələblər səviyyəsində qurul-
masına da ardıcıl və hərtərəfli
dövlət qayğısı göstərilir. Nax-
çıvan Dövlət Universitetinin Tibb fakültəsi üçün ən
müasir standartlara cavab verən tədris bazası yaradılıb.
Bu qayğının çoxşaxəli imkanlarından mənim kimi bir
çox insan bəhrələnib. Fakültədə mükəmməl təhsil al-
maqla yanaşı, qardaş Türkiyədə və İran İslam Res-
publikasındakı universitetlərin Tibb fakültələrində,
xəstəxanalarında ixtisas təcrübələrində iştirak etməyim
bu peşənin sirlərinə dərindən bələd olmağıma imkan
verib.
    Öyrənirik ki, o, 2012-ci ildə NDU-nun Pediatriya
ixtisasını fərqlənmə diplomu ilə bitirib, rezidenturaya
daxil olub, 2014-cü ildə buranı müvəffəqiyyətlə başa
vurduqdan sonra Naxçıvan Muxtar Respublikası Mərkəzi
Uşaq Xəstəxanasında fəaliyyətə başlayıb. 
    İlkay Əliyevanın söhbəti: – Çalışdığım xəstəxananın
müasir tibbi avadanlıqlarla təchiz edilməsi, bu ava-
danlıqlarla diaqnozların dəqiq qoyulması, müayinə
və müalicələrin səmərəli aparılması üçün ağxalatlı
peşə sahiblərinin  insan sağlamlığı kimi mühüm və
xeyirxah bir missiyanı uğurla həyata keçirmələrinə
imkan verir. Bu imkanlardan geniş istifadə etməyə
çalışır, öhdəmə düşən işləri yüksək səviyyədə yerinə
yetirməyə səy göstərir, praktik fəaliyyətimi elmi ax-
tarışlarla əlaqələndirirəm. Onu da qeyd edək ki, İlkay
həkim həmin xəstəxananın baş həkimi Rəhim Rəhi-
movla birlikdə “Məktəblərdə və bağçalarda tibbi xid-
mətin təşkili” adlı metodik vəsait hazırlayıblar.
Bundan başqa, dosent Gültəkin  Əliyeva ilə birlikdə
“Dölün və yenidoğulmuşun hemolitik xəstəliyi”  adlı
irihəcmli dərs vəsaiti də maraqla qarşılanıb. Həmçinin
2019-cu ildə “Uşaqlarda dehidratasiya zamanı infuzion
terapiya” adlı metodik vəsaitin də müəllifidir. 2018-ci
ildən Naxçıvan Dövlət Universitetinin Tibb fakültəsinin
dissertantı olan İlkay həkim “tibb elmləri üzrə fəlsəfə
doktoru” alimlik dərəcəsi almaq üçün dissertasiya
üzərində çalışır.
    Bu gün muxtar respublikanın səhiyyə ocaqlarında
olarkən inana bilmirsən ki, vaxtilə blokadanın
yaratdığı ağır çətinliklərlə üz-üzə qalan bir məkan
belə bir inkişafa nail olub. Bütün bunlar ulu öndər
Heydər Əliyevin müəyyənləşdirdiyi siyasətin Nax-
çıvan Muxtar Respublikasında uğurla həyata keçi-
rilməsinin ifadəsidir.
    İnsanların sağlamlığı keşiyində dayanan ağxalatlı
peşə sahibləri də bunu dərindən dərk edir, onların
qarşısına qoyulan vəzifələrin öhdəsindən layiqincə gəl-
məyə səy göstərirlər. Bu şərəfli işdə biz də onlara
uğurlar arzulayır, hər birimizə bəxş etdikləri cansağlığını
biz də həkimlərimizə diləyirik.

- Ramiyyə ƏKBƏROVA

Naxçıvanın yüksək inkişafı müasirliyi ilə seçilən səhiyyə 
müəssisələrimizin timsalında da aydın görünür     Şərur rayonunda

tədarük edilən meyvə
və tərəvəz məhsulu-
nun bir hissəsi hərbi
hissələrə milli ordu-
muzun əsgərlərinə göndərilir.
    Son bir neçə gün ərzində böl-
gənin idarə, müəssisə, təşkilatları
və ailə təsərrüfatçıları ənənəyə sa-
diq qalaraq müxtəlif hərbi hissələrə
tonlarla meyvəni sovqat kimi təq-
dim ediblər.
     Növbəti belə tədbirdə qeyd edilib
ki, bu il də Şərur rayonunun münbit
torpaqlarında bol meyvə və tərəvəz

yetişdirilib. Rayondakı hər-
bi hissələrdə olan kollek-
tivlər bildiriblər ki, bunu
özlərinin vətəndaş lıq borcu
hesab edirlər. Əsgərlərə

mənəvi dəstək olmaq, sovqatlar gön-
dərmək xalq-ordu birliyini təcəssüm
etdirən unikal ənənə kimi bundan
sonra da davam etdiriləcək.
    Hərbi hissənin zabiti Tural Ab-
dullayev göstərilən diqqət və qay-
ğıya görə minnətdarlıq edib.
    Sonda gətirilən 10 ton məhsul
hərbi hissəyə təhvil verilib.

Xəbərlər şöbəsi

Hərbi hissələrə sovqat aparılıb

Təmir-bərpa və yenidənqurma
işlərindən sonra müasirləşən Uzun -
oba İstirahət Mərkəzində növbəti
çimərlik mövsümü münasibətilə
açılış mərasimi keçirilib. Məra-
simdə Naxçıvan Muxtar Respub-
likasının Gənclər və İdman naziri
Azad Cabbarov və Naxçıvan Şəhər
İcra Hakimiyyətinin başçısı Mirsənani
Seyidov çıxış ediblər. Çıxışlarda bil-
dirilib ki, isti yay günlərində yerli
sakinlərin və qədim diyara gələn tu-
ristlərin istirahətinin səmərəli təşkili
üçün müvafiq tədbirlər görülür, yeni
xidmət sahələri və istirahət guşələri
istifadəyə verilir. Belə istirahət yer-
lərindən biri də Uzunoba Su Anba-
rında yaradılan çimərlikdir. Çimərlik
istirahət zonasında  su və digər
idman növləri üzrə yarışların, eləcə
də gənclərin iştirakı ilə müxtəlif
tədbirlərin keçirilməsi üçün hər cür
şərait yaradılıb.
    Çıxış edənlər aprel ayında Ali
Məclis Sədrinin iştirakı ilə istifadəyə
verilən Uzunoba Təlim-Məşq İdman
Kompleksinin əhəmiyyəti barədə də
danışıb. Qeyd olunub ki, aktiv şəkildə
fəaliyyət göstərən idman mərkəzinin
çimərliyə çox yaxın ərazidə yerləş-
məsi əhalinin paralel olaraq çimərlik
futbolu ilə məşğul olması, bu növün
inkişafı üçün əlavə imkanlar açır. 

    Qeyd edək ki, çimərlik ərazisində
yüksək istirahət və nümunəvi xid-
mətin təşkili məqsədilə abadlıq və
quruculuq işləri görülüb. Bura əlavə
olaraq 465 kubmetr qum verilib,
əşyaların saxlanılması üçün 100 nə-
fərlik dəmir dolab qoyulub, 8 duş
kabinəsi yerləşdirilib, 4 pedallı su
qayığı gətirilib, 41 çətir qurulub,
16 şezlonq, 2 yelləncək, 7 stol, 40
stul qoyulub və açıq istirahət köşkləri
yaradılıb. Təhlükəsizlik tədbirləri
də diqqətdə saxlanılıb. Fövqəladə
Hallar Nazirliyinin 6 nəfərdən ibarət
xilasetmə qrupu ərazidə xidmət apa-
racaq. Burada böyüklər və uşaqlar
üçün nəzərdə tutulmuş iki çimərlik
var. Suyun üzərində çimərlik sər-
hədinin qurtardığını bildirən qada-
ğanedici nişanlar qoyulub.

Çimərlik saat 1000-dan 1900-a,
kafe-restoran isə gecə saatlarınadək
fəaliyyət göstərəcək.

Naxçıvan Muxtar Respublikası 
Gənclər və İdman Nazirliyinin 

mətbuat xidməti

Naxçıvanda çimərlik mövsümünə start verilib

    “Minilliyin Festivalı” (“Fiesta-
lonia Milenio”) adlı Beynəlxalq İn-
cəsənət Festivalı qeyri-kommersiyalı
yaradıcı kollektivlərin (xor kollek-
tivləri, orkestrlər, instrumental ifa-
çılar, xoreoqrafiya, klassik musiqi,
solo oxuma yarışları, folklor festi-
valları və sair) iştirak etdiyi bey-
nəlxalq festivallardan biridir. 
    Həmin müsabiqələrin davamı
kimi 2021-ci ilin may ayında ABŞ-ın
Nyu-York şəhərində “Fiestalonia
Amerikan Edition” adlı Beynəlxalq
Distant Yaradıcı İnsanlar Müsabiqəsi
təşkil olunmuşdur. Bu beynəlxalq
müsabiqəyə Naxçıvan Şəhər Ər-

toğrol Cavid adına Uşaq Musiqi və
Bədii Sənətkarlıq Məktəbinin qanun
ixtisası üzrə müəllimi, dəfələrlə
muxtar respublika səviyyəli müsa-
biqələrin qalibi, 2008-ci ildə Bakı
şəhərində keçirilmiş “Gənc ifaçıların
ümumrespublika müsabiqəsi”ndə
“Qran-pri”, 2019-cu ildə keçirilmiş
“Testene Art Baku” III Beynəlxalq
İncəsənət Festivalında I yerə layiq
görülmüş Prezident mükafatçısı Se-
vinc Babayeva da qanun ifası ilə
qatılmışdır. Bu il iyunun 14-də mü-
sabiqənin münsiflər heyətinin yekun
qərarına əsasən müsabiqənin “ins-
trumental ifa” kateqoriyası üzrə iş-
tirakçısı olmuş Sevinc Babayevanın
ifası yüksək qiymətləndirilmiş, o,
100 ballıq sistem üzrə dəyərləndir-
mədə maksimum bal (100 bal) top-
layaraq müsabiqənin “Qran-pri”
mükafatçısı elan edilmişdir. 
    Qeyd edək ki, ölkəmizi müsa-

biqədə təmsil edən Sevinc Baba-
yevanın qanunda ifa etdiyi Həsən
Rzayevin “Çahargah rapsodiyası”
müsabiqənin münsiflər heyəti ilə
yanaşı, Qnesin adına Rusiya Musiqi
Akademiyasının professoru Nata-
liya Brajnikova tərəfindən də yük-
sək qiymətləndirilmişdir. Həmin
ifa haqqında professor N.Brajni-
kova öz fikirlərini videomaterial
formatında müsabiqənin rəsmi sə-
hifəsində paylaşmışdır. 
    Bütün dünya ölkələrindən müx-
təlif yaş qruplarına aid yaradıcı in-
sanların iştirak etdiyi müsabiqəyə
“World Talent Rankinq”(ABŞ), Bö-
yük Britaniya və “Open İtaly” (İta-
liya) assosiasiyaları rəhbərlik et-
mişdir. Adıçəkilən müsabiqə dün-
yanın 20-dən çox ölkəsinin Mədə-
niyyət Nazirliyi tərəfindən dəstək-
lənmişdir.
    Məlumat üçün bildirək ki, mü-

sabiqə iştirakçılarının ifalarının qiy-
mətləndirilməsi 5 ölkədən, 40-a ya-
xın dünya şöhrətli musiqiçilərdən,
rəssamlardan, balet və rəqs ustala-
rından və dünyada tanınmış digər
sənət adamlarından ibarət nüfuzlu
münsiflər heyəti tərəfindən aparıl-
mışdır. “Fiestalonia Amerikan Edi-
tion” Beynəlxalq Distant Yaradıcı
İnsanlar Müsabiqəsində vokalçılıq
sənəti, instrumental ifa, rəqs, rəs-
samlıq və dizayn olmaqla, incəsə-
nətin 5 sahəsi üzrə dünyanın hər

yerindən iştirakçılar qatılmışlar.
Müsabiqənin şərtlərinə əsasən
“Qran-pri” mükafatçıları 2022-ci
ilin may ayında İspaniyada keçiri-
ləcək “Sea Sun” müsabiqəsinə qa-
tılacaqlar. 
    Bütün dünya ölkələrindən qatılan
minlərlə ifaçı arasından hər yaş
qrupundan bir nəfər olmaqla, üç
ölkənin – Azərbaycan, Rusiya və
Çexiyanın təmsilçiləri “Qran-pri”yə
layiq görülüblər.

Naxçıvan Muxtar Respublikası
Mədəniyyət Nazirliyinin 

mətbuat xidməti

Naxçıvanlı musiqiçi beynəlxalq müsabiqədə Qran-pri qazanıb

İtmişdir
Naxçıvan Muxtar Respublikası Basketbol Federasiyası-

nın “Lokomotiv” idman kulubu və Naxçıvan Basketbol idman
klublarının möhür və ştampları itdiyindən etibarsız sayılır.

* * *
        Şərur rayonu, Yengicə kənd sakini Tahirova Dilarə
Fətulla qızının adına verilmiş JN-520A inventar nömrəli
“Torpağın mülkiyyətə verilməsinə dair şəhadətnamə” itdi-
yindən etibarsız sayılır. 

* * *
        Şərur rayonu, Oğlanqala kənd sakini Abdullayev
Ramiz Fərəməz oğlunun adına verilmiş JN-854A inventar
nömrəli “Torpağın mülkiyyətə verilməsinə dair şəhadətnamə”
itdiyindən etibarsız sayılır.

* * *
        Şərur rayonu, Çərçiboğan kənd sakini Novruzova Şə-
mistan Müseyib qızının adına verilmiş JN-174 inventar
nömrəli torpağa mülkiyyət hüququna dair dövlət aktı itdi-
yindən etibarsız sayılır. 

* * *
        İsmayılov Tofiq Manaf oğlunun adına olan Culfa
rayon Əbrəqunus kəndində yerləşən torpaq sahəsinin
JN-329 nömrəli dövlət aktı itdiyindən etibarsız sayılır. 

* * *
       Naxçıvan şəhəri, Ağamalıoğlu küçəsi 3-də Hüseynova
Güllü Heydər qızının adına olan evin 12919 inventar
nömrəli texniki pasportu və MH-0031855 nömrəli da-
şınmaz əmlakın dövlət reyestrindən çıxarışı itdiyindən
etibarsız sayılır. 


